
GOUVENE HOCHUL ANONSE GAYAN NEW YORK WINE CLASSIC 2022 YO

Koup Gouvene a te prezante bay Hazlitt 1852 Vineyards ak Wolffer Estate
Vineyard

Nonmen Weis Vineyards kom eksplwatasyon vitikol ane a

Gouvene Kathy Hochul te anonse jodi a gayan 36em New York Wine Classic anyel la,
yon konpetisyon ki seleb onivo nasyonal ki mete aksan sou pi bon diven York

yo. Pandan yon evenman vityél an direk ki te oganize pa New York Wine & Grape
Foundation, Gouvené Hochul prezante Koup Gouvéné a, ki se prim ki gen plis valé nan
konpetisyon an, bay de eksplwatasyon vitikol nan yon egalite sipriz. Yo te prezante prim
lan bay Solera Sherry ki soti nan Hazlitt 1852 Vineyards nan rejyon Finger Lakes la ak
Diosa Late-Harvest 2020 ki soti nan Wolffer Estate Vineyard nan Long Island. Anplis de
sa, Weis Vineyards ki soti nan Finger Lakes te resevwa prim "Eksplwatasyon Vitikol
Ane a" (Winery of the Year), ke yo prezante bay eksplwatasyon vitikol la ak pi bon
péfomans an jeneral.

"New York Wine Classic selebre sa ki pi bon nan endistri diven ak rezen New York yo,
epi gayan ane sa a se egzanp eksepsyonel gwo kalite diven nou te vin konnen ak
renmen nan Eta nou an", Gouvené Hochul te deklare. "Mwen felisite Hazlitt 1852
Vineyards, Wolffer Estate Vineyards, ak Weis Vineyards paske yo te resevwa prim
prestijye sa yo. Endistri diven an se yon pati esansyel nan ekonomi agrikol New York la
e mwen fyé pou m sipote inovasyon, kwasans ak siksé kontinyel eksplwatasyon vitikol
ak kiltivateé nou yo."

"New York beni ak anpil of eksplwatasyon vitikol fantastik nan tout Eta New York soti
nan Long Island rive nan Lwes New York", Gouvené Adjwen Antonio Delgado te
deklare. "Pandemi an te kreye defi ekstrawodiné pou endistri diven an, eksplwatasyon
vitikol ak vinyob New York yo te adapte, ak kontinye kreye kék nan pi bon diven nan
peyi a, Eksplwatasyon vitikol sa yo te ede kontribiye nan vitalite ekonomik eta sa a ak
kominote yo e yo te fé Eta New York tounen yon destinasyon diven prensipal.”

Oganize chak ane pa Fondasyon Rezen & Diven Eta New York (New York Wine &
Grape Foundation, NYWGF), New York Wine Classic selebre yon dives kalite
seleksyon diven klas mondyal ki soti nan men pwodikté yo anndan Eta a. Pou dezyem



ane a, NYWGF te fé patenarya ak Enstiti Tes Bwason (Beverage Testing Institute, BTI)
an pou jije diven ke yo soumét yo. Panél sansoryel ki antrene pa BTI a te bay not ki gen
ladann direkte bwason yo, jeran diven yo, gwo baman yo, achte an detay yo, ak edikaté

yo.

Anplis de genyen Koup Gouvene a, Hazlitt 1852 Vineyards te resevwa yon meday
platinom epi a egalite pou Pi bon Diven Desé pou Solera Sherry pa yo a. Hazlitt 1852
Vineyards, ki chita nan Hector, Konte Schuyler, te etabli an 1985 pa defen Jerry Hazlitt
ak madanm li Elaine. Fanmi an t ap grandi rezen ak fwi veje kom biznis pa yo depi
1852. Kounye a, se manm fanmi sizyem jenerasyon Doug Hazlitt ak Leigh (Hazlitt)
Triner k ap jere eksplwatasyon vitikol la ak jaden rezen an.

Anplis de ranpote Koup Gouvéné a, Wolffer Estate Vineyard te mennen yon meday
platinom lakay li epi li te genyen a egalite pou Pi bon Diven Desé ak Diosa Late-Harvest
2020 pa yo a. Wolffer Estate Vineyard, ki chita nan Sagaponack, Konte Suffolk, yo
konnen li kom youn nan pi bon pwodikté sou kot Les la ak yon sant pou inovasyon ak
ospitalite pandan plis pase 30 ane. Fonde an 1988 pa Christian Wolffer, se pitit li yo,
Marc ak Joey Wodlffer, ak Vinyewon/Patne Roman Roth, ki posede ak opere pwopriyete
a.

Anplis prim Eksplwatasyon Vitikolpou Ane a, Weis Vineyards, ki chita nan
Hammondsport, Konte Steuben, te mennen lakay li tou yon meday platinom ak prim Pi
bon Diven Woz pou Dry Rosé 2021 pa yo a, ansanm ak prim pou Pi bon Diven Blan
pou Winzer Select Riesling A 2020 pa yo a ki te resevwa yon meday |0. Yo te mennen
lakay yo meday an 10 tou pou Merlot 2019 pa yo a, Zweigelt Rosé Sék 2021, Diven Glas
Riesling 2017, Diven Glas Riesling 2019, Riesling Semi Sek 2020, ak Riesling Sek 2020
pa yo. Vinyewon Hans Peter Weis, pwopriyeté Weis Vineyards, te fét nan Zell Mosel,
Almay e li te grandi nan jaden rezen yo ak kavén nan eksplwatasyon vitikol fanmi li. Se
la ke li te genyen pasyon li pou diven. Nan sezon prentan 2016, li menm ak madanm li
Ashlee, yon natif natal nan Finger Lakes, te deside yo ta komanse avanti sa a ansanm
epi ouvri Weis Vineyards. Li te reyalize Finger Lakes se kote ki pafé pou pouswiv
pasyon li nan diven atizanal tradisyonel nan estil Alman pou tout moun jwi.

Samuel Filler, Direkté Egzekitif New York Wine & Grape Foundation, te

deklare, "Nou swete pwolonje felisitasyon nou bay tout gayan yo, epi rekonet de
ekplwatasyon visikol istorik ak enpotan ki te ranpote twofe Koup Gouvene a nan egalite.
Yo, ansanm ak Eksplwatasyon Vitikol pou Ane a, Weis Vineyards, se egzanp pafé sou
lajé ak pwofondé bon jan kalite diven New York ka pwodwi. Soti nan Long Island rive
nan Finger Lakes, soti nan diven sek RIVE nan diven dese, New York vréman gen yon
bagay pou chak amate diven. Ala yon avanti sa ta ye pou planifye yon vizit pou chak
ganyan sa yo ete ak oton sa a."

Leigh Hazlitt-Triner, Ko-PDG nan Hazlitt 1852 Vineyards, te deklare, "Se yon oné
pou nou resevwa Koup Gouveneé ke yo te sitelman konvwate. Prim sa a se yon
temwayaj pou ekip vinewon ak jaden rezen ki gen talan epi ki travay di nou yo; nou pa
ta ka pi fye."



Roman Roth, Vinyewon & Patne, Wélffer Estate Vineyard, te deklare, "Aksyon biwo
Gouvéné New York la ki panse pou lavni an te enpotan nan siksé ak pwogresyon
endistri diven New York la. Resevwa Koup Gouvéné a nan New York Wine Classic la
se yon etap enpotan ak yon reyalizasyon fantastik pou yon eksplwatasyon vitikol. Prim
sa a se pou pwopriyete Joey ak Marc Wélffer, pou CEO nou an Max Rohn, pou pi bon
manadjé Vineyard la Richie Pisacano, ak pou tout ekip eksepsyonéel nou an."

Peter ak Ashlee Weis, nan Weis Vineyards, te deklare "Waw! Nou télman onore pou
nou resevwa rekonesans sa a pou travay di nou. Kom yon eksplwatasyon vitikol ki
nouvo, selman senk ane, sa a se yon oné inatandi. Sa vle di anpil pou kwasans ak
sikse kontinyél nou. Nou mete ke nou ak nanm nou nan biznis nou an, epi hou debode
ak rekonesans pou prim sa a. Nou ta renmen remésye tout ekip Weis nou an, paske
nou pat ap isit la san yo. Zum Wohl!"

Yo te anonse tou gayan ki "Pi bon nan Kategori" New York Wine Classic yo jodi a tou. Yo
se:

Pi bon Diven wouj
Keuka Lake Vineyards 2020 Leon Millot

Pi bon Diven Blan
Weis Vineyards 2020 Winzer Select Riesling A

Pi bon Diven Petiyan
Dr. Konstantin Frank 2017 Blanc De Blanc

Pi Bon Diven Woz
Weis Vineyards 2021 Rosé Sek

Pi bon Diven Dese
Hazlitt 1852 Vineyards Solera Sherry
Wolffer Estate Vineyard 2020 Diosa Late-Harvest

Pi Bon Diven Espesyalite
Eksplwatasyon Vitikol Ellicottville Red Raspberry Wine

Ou ka jwenn gayan "Pi Bon Klas" nan New York Wine Classic la isit |a.

Jijman pou New York Wine Classic la te fét soti 15 avril jiska 15 jen 2022 epi li te enkli
694 antre soti nan 101 eksplwatasyon vitikol atravé eta a. Yo te atribye yon total set
meday platinom, 234 10, 324 ajan, ak 110 bwonz.

Komise Agrikilti ak Mache Eta New York la (New York State Agriculture and
Markets), Richard A. Ball, te deklare, "Gras a patné nou yo nan New York Wine &
Grape Foundation, New York Wine Classic se yon opotinite chak ane pou leve yon ve

nan endistri diven inovan, klas mondyal New York la. Mwen felisite tout venke yo pouteét
devouman yo nan bon jan kalite, epi mwen remésye Gouvéené Cuomo poutet sipo
pémanan li pou anpil pwodikté bwason atizanal New York yo."

Prezidan Administrasyon Alkol Eta a Vincent G. Bradley, te deklare, “Pa ge okenn
eta ki te fe pi plis pou kapab ede ak pwomouvwa fabrikasyon bwason atizanal pase
New York. Epi ak travay kontinyel ak sipo0 Gouvéne Hochul, pa gen okenn dout sou
rezon ki fe New York se youn nan senk eta ki klase an premye pou diven nan peyi, ane
apre ane. New York Wine Classic se yon opotinite formidab pou non selman montre kek
nan pi bon diven nan Etazini, men tou pou selebre sikse kontinyel endistri bwason
atizanal nou an. Bravo pou ganyan ane sa a ak endistri diven Eta New York la, ki se
yon sous fyéte, kreyaté travay ak mote touris atrave eta nou an."

Senaté Eta Michelle Hinchey te deklare, "Vinyewon ak planté rezen klas mondyal
New York yo mete eta nou an sou kat jeyografik la kom yon eta prensipal nan
pwodiksyon diven pandan | ap estimile touris lokal yo epi ranfose ekonomi lokal yo ki
sipote sekte agrikol enpotan sa a. New York Wine Classic anyeél la se yon opotinite pafé
pou selebre travay eksepsyonél moun, biznis ak kominote yo ki alimante endistri diven
ak rezen nou yo, epi mwen ta renmen felisite onorab gayan ane sa a ki se Hazlitt 1852
Vineyards, Wolffer Estate Vineyard, ak Weis Vineyards pou rekonpans pa yo."

Donna Lupardo, ki se Prezidan Komite Agrikol Asanble a (Assembly Agriculture
Committee), te deklare, "Mwen ta renmen felisite gayan New York Wine Classic 2022
yo. Konpetisyon sa a montre vinri klas mondyal New York yo epi selebre fabrikan diven
etonan ki te pwodwi yo. Soti nan rejyon Diven Niagara Escarpment rive nan Finger
Lakes ak desann nan Sid Fork nan Long Island, eksplwatasyon vitikol New York yo gen
yon bagay pou tout moun jwi."

Prezidan, Direkté Egzekitif Jeneral ak Komise Empire State Development lan, Hope
Knight, te deklare, "Pwodikté bwason atizanal Eta New York yo sipote travay ak
kwasans ekonomik, epi akeyi vizité atravé mond lan pou vizite operasyon yo epi pran
echantiyon pwodwi yo. Pandan New York Wine Classic anyeél la rekonet sa ki pi bon nan
eksplwatasyon vitikol klas mondyal eta a, mwen remeésye tout vitikilte k ap patisipe yo
pou devouman yo ak paske yo pwomouvwa eta a kom yon destinasyon bwason atizanal.”

Depi li te antre an fonksyon, Gouvenée Hochul te sipote efo pou devlope endistri bwason
atizanal New York la, enkli yon plan pou legalize bwason pou pote ale an pemanans,
epi asire yon Otorite Liké Eta (State Liguor Authority, SLA) ki pi efikas. Gouvene Hochul
te anonse tou pwopozisyon pou mete ajou lwa sou alkol eta a ak pou finanse
amelyorasyon operasyonél yo nan Otorite Alkol Eta a pou revitalize endistri ospitalite
plizyé milya dola eta a, youn nan endistri ke pandemi an te frape plis. Jodi a, genyen
496 eksplwatasyon vitikol ki gen lisans atravé Eta a, ki gen pami yo 394 fém
eksplwatasyon vitikol.

Konénan New York Wine & Grape Foundation Misyon New York Wine & Grape
Foundation se ankouraje imaj mondyal rezen ak diven New York ki soti nan dives rejyon

nou yo pou benefisye fémye, pwodikte ak konsomaté yo nan yon fason responsab
atrave maketin, rechéech, kominikasyon ak defans inovan. Nou fe efo pou asire ke yo
rekonét Eta New York kom premye rejyon nan mond lan pou vitikilti klima fre ak frét.
Pou aprann plis sou New York Wine Classic tanpri

vizite www.newyorkwines.org/classic.

HHH

Lot nouvel disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418



https://gcc02.safelinks.protection.outlook.com/?url=http%3A%2F%2Fwww.newyorkwines.org%2Fclassic&data=05%7C01%7CMing-huai.Hall%40otda.ny.gov%7C8141fcd01cc243e237b508da645a3704%7Cf46cb8ea79004d108ceb80e8c1c81ee7%7C0%7C0%7C637932635890172934%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=2lpknm4J9b2gnVUaOXQrYLs7yNLoqpScvk7Nwr7XmFo%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CMing-huai.Hall%40otda.ny.gov%7C8141fcd01cc243e237b508da645a3704%7Cf46cb8ea79004d108ceb80e8c1c81ee7%7C0%7C0%7C637932635890329182%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=uyYvTH75AWDCY5%2FAVTQsV%2BaW1OVNYhIrfc60TtaX8nc%3D&reserved=0
mailto:press.office@exec.ny.gov

